
RESOLUCION da Direccién Xeral de Centros e Recursos Humanos, pola que se declaran decaidas no
seu dereito ao tramite de subsanacion as persoas que non formularon a correspondente reclamacion
as listas provisionais de admitidos e excluidos nos procedementos selectivos de acceso e ingreso aos
corpos docentes da Comunidade Auténoma de Galicia, convocados pola Orde do 28 de xaneiro de
2022 (DOG n.° 20, do 31 de xaneiro, correccion de erros, DOG n.° 59, do 25 de marzo) (codigo de
procedemento EDOO1A).

Por Resolucion do 30 de marzo de 2022, publicada o mesmo dia na paxina web da Conselleria de
Cultura, Educacion e Universidade, aprobaronse e fixéronse publicas as listas provisionais de persoas
aspirantes admitidas e excluidas aos procedementos selectivos de ingreso e acceso aos corpos
docentes da Comunidade Auténoma de Galicia, convocados pola Orde do 28 de xaneiro de 2022
(DOG do 31 de xaneiro)

O apartado terceiro da dita resolucion establecia un prazo de cinco (5) dias habiles para que as
persoas interesadas puideran formular as reclamaciéns que considerasen oportunas e, de ser o caso,
emendasen os defectos que motivaran a sua exclusion, estipulando que, de non facelo asi, serian
definitivamente excluidas do procedemento selectivo. Este prazo abranguia dende o 31 de marzo ata o
6 de abril, ambolos dous incluidos.

O artigo 73.3 da Lei 39/2015, do 1 de outubro, do procedemento administrativo comun das
administracidons publicas, dispon que se podera declarar decaidos no seu dereito ao tramite aos
interesados que non os cumprimenten dentro do prazo concedido, previa notificacion da resolucién na
que se tefia por transcurrido o dito prazo.

A vista do anterior, a Direccion Xeral de Centros e Recursos Humanos,
RESOLVE:

Primeiro. Declarar, unha vez transcurrido o prazo concedido, decaidas no seu dereito ao tramite as
persoas interesadas que, consonte ao establecido no apartado terceiro da Resolucion do 30 de marzo
de 2022, non tiveran formulada a sua reclamacién ou non emendaran os defectos que motivaron a sua
exclusion do procedemento.

Segundo. Publicar esta resolucion no portal web da Conselleria de Cultura, Educacién e Universidade.
Esta publicacion surtira efectos de notificacion as persoas interesadas consonte ao establecido no
artigo 45.1 da Lei 39/2015, do 1 de outubro.

Contra esta resolucién, que pon fin & via administrativa, podera interpoferse recurso potestativo de
reposicion ante a persoa titular da Direccidon Xeral de Centros e Recursos Humanos, no prazo dun mes
a contar dende o dia seguinte ao da sua publicacion, ou directamente recurso contencioso-
administrativo, no prazo de dous meses a contar dende a mesma data, de conformidade co disposto
na Lei 29/1998, do 13 de xullo, reguladora da xurisdicién contencioso-administrativa

Asinado electronicamente en Santiago de Compostela
O director xeral de Centros e Recursos Humanos,

Jesus Manuel Alvarez Bértolo

